
TEMPO DE REFLEXIÓN 

As vacacións son un bo momento para 

reflexionar. Despois dun período marcado 

pola incerteza e por cambios de última hora, 

aproveitemos estes meses de verán para 

reencontrarnos na nosa práctica docente 

dotándoa de sentido nestes tempos 

convulsos. O debate está aberto e este 

momento de cambio que vivimos abre a 

oportunidade para iniciar o camiño cara a 

unha nova educación. 

E como todo cambio necesita unha profunda 

reflexión, a primeira pregunta que nos 

facemos é: Para que educamos? 

Todos coincidimos en que o desenvolvemento 

do espírito crítico e da creatividade son 

fundamentais para axudar ao noso alumnado 

a enfrontarse aos problemas da vida e que a 

educación en valores é prioritaria. 

A segunda pregunta ten unha formulación 

máis holística: Que é educar? 

Un bo marco para reflexionar sobre esta 

pregunta é a declaración de Incheon para a 

Educación 2030, que baixo o título Cara a 

unha educación inclusiva, equitativa e de 

calidade e unha aprendizaxe ao longo da vida 

para todos e todas marcou unha nova visión 

da educación. 

Podemos centrarnos nos catro obxectivos que 

marca a proposta como folla de ruta: 

1- A pandemia puxo de manifesto que a 

educación equitativa é aínda un obxectivo por 

conseguir.  

2- Unha educación de calidade supón cambios 

na formación inicial e permanente do  

 

 

 

 

 

profesorado. Que destrezas debemos 

desenvolver os docentes? Unha escola que 

ensina e aprende é un proxecto compartido 

que integra o traballo en equipo do 

profesorado. 

A educación non é responsabilidade única da 

escola. Edúcase na casa e na comunidade. Que 

papel lles outorgamos ás familias?  

3- A inclusión real supón cambios drásticos no 

sistema educativo e non é unha realidade 

nestes momentos. 

4- A aprendizaxe ao longo da vida supón 

desenvolver nos nosos alumnos competencias 

e habilidades para que cheguen a ser persoas 

responsables que busquen a súa plena 

realización e se comprometan na construción 

dunha sociedade máis xusta, solidaria e 

sostible. 

Os cambios en educación son lentos, quizais 

demasiado lentos, pero os tempos convulsos 

que estamos a vivir poden ser unha grande 

oportunidade para iniciar cambios 

importantes que nos permitan avanzar cara 

aos obxectivos de 2030. 

Gozade deste tempo de reflexión! 

                  LETRAS GALEGAS 2023 

A Real Academia Galega dedícalle o Día das 

Letras Galegas de 2023 a Francisco Fernández 

del Riego, intelectual, político e fundador da 

EDITORIAL GALAXIA. O pleno acordou 

homenaxear a Fernández del Riego, 

coincidindo coa celebración do 60 aniversario 

do primeiro Dia das Letras Galegas, do que foi 

inspirador, e os 110 anos do seu nacemento. 



 

5 

 

 

 

 

 

 

 

 

 



 

6 

Infantil 3 e 4 anos 

Infantil 5 anos 

Primeiro de Primaria 

Terceiro de Primaria 

 Cuarto de Primaria  

